
					ఈ పుట అచ్చుదిద్దబడ్డది

చ. నెలఁత గభీరపుష్కరధునీపరిగాహనముల్ సురాగమం

డలఫలభక్షణంబులు కనత్సుమనోమహిళానికేతన

స్థలపరివాసముల్ సమతఁ దాల్చు భయాభయయుక్తిఁ బొల్చుని

య్యలఘునిశత్రుకోటి కచలావళిలేఖపురుల్ విచిత్రతన్. 103



సీ. దరిసించుచో నెల్లఁ దాఱించుఁ దాప మీ

యవనీంద్రుచూపు చంద్రాతపంబొ,

ఎనసినచో నెల్ల మనుపు నామోద మీ

రారాజు చిత్తంబు సారసంబొ,

నెరసినచో నెల్ల దొరపు దేవత్వ మీ

యరిభేదిమాట నవ్యామృతంబొ,

యుంచినచో నెల్ల నించు నిష్టంబు లీ

ధీరునిపాణి మందారలతయొ,



తే. యనుచు సత్కవిలోకంబు లభినుతింప

నలరు నీదహళోర్వరాధ్యక్షరత్న

మతివ నీభాగధేయంబుకతన నిటకు

వచ్చె వరియింపు మితని భావము చిగుర్ప. 104



వ. అనిన నయ్యొప్పులకుప్ప యప్పతియెడం జిత్తం బొప్పింపకున్కి దెలిసి యాచాయ నొక్కనృపతిం జూపి నొసలిచూపువేల్పుజవరా లాచివురాకుఁబోఁడి కిట్లనియె. 105






భోటదేశరాజు





చ. కనుఁగొను బోటి! భోటనరకాంతశిఖామణి ధామధిక్కృతా

తనుఘృణి వీఁడు జన్యవసుధాస్థలి శింజిని కార్తిపొందు దా

ర్చిన నరి తద్భృతిం గనుఁ బరిస్ఫుటకాండనికాయముల్ నిగి

డ్చిన నవి తద్వధూటి నిగిడించుఁ గనుంగవ నద్భుతంబుగన్. 106

		 ఈ పేజీలో చివరి మార్పు 10 జూలై 2020న 02:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

